
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Лёк суӧмысь видзчысян кар» аппаратно-программнӧй комплекс
проект збыльмӧдӧмкӧд йитчӧм ӧткымын юалӧм йылысь
«Лёк суӧмысь видзчысян кар» аппаратно-программнӧй комплекс лӧсьӧдӧм йылысь Россия Федерацияса Президентлысь поручениесӧ да 2016 – 2020 вояс вылӧ Коми Республика мутасын «Лёк суӧмысь видзчысян кар» аппаратно-программнӧй комплекс сӧвмӧдан концепциялысь положениеяссӧ збыльмӧдӧм могысь, кутшӧмӧс вынсьӧдӧма Коми Республикаса Веськӧдлан котырлӧн 2016 во урасьӧм тӧлысь 19 лунся 49-р №-а тшӧктӧмӧн, Россия Федерацияса сьӧмкуд кодекслӧн 8, 85 статьяяс, «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» Федеральнӧй оланпаслӧн 263-1 статья, «Полиция йылысь» Федеральнӧй оланпаслӧн 47 статьяса 2 юкӧн серти Коми Республикаса Веськӧдлан котыр шуис: 
1. Водзӧ нуӧдны Коми Республика мутасын «Лёк суӧмысь видзчысян кар» аппаратно-программнӧй комплекс проект збыльмӧдӧм серти удж.
2. Вынсьӧдны «Лёк суӧмысь видзчысян кар» аппаратно-программнӧй комплекс йылысь положение содтӧд серти.
3. Индыны:
1) Коми Республикаса Юралысьлысь Администрацияӧс Коми Республикаса олӧмӧ пӧртысь власьт органӧн, коді збыльмӧдӧ Коми Республика мутасын «Лёк суӧмысь видзчысян кар» аппаратно-программнӧй комплекс проектын участвуйтысьяслысь удж координируйтӧм серти могъяссӧ, сы лыдын сійӧс уджӧ пыртан да сӧвмӧдан юалӧмъяс серти;
2) «Лёк суӧмысь видзчысян кар» Коми Республикаса канму казённöй учреждениеӧс Коми Республика мутасын «Лёк суӧмысь видзчысян кар» аппаратно-программнӧй комплекс проект збыльмӧдӧм серти кывкутӧмӧн олӧмӧ пӧртысьӧн. 
4. Вӧзйыны Коми Республикаын муниципальнӧй юкӧнъяслӧн меставывса асвеськӧдлан органъяслы участвуйтны «Лёк суӧмысь видзчысян кар» аппаратно-программнӧй комплекс проект збыльмӧдӧмын тайӧ шуӧмлӧн 2 пунктын индӧм Положениесӧ тӧд вылын кутӧмӧн.
5. Урчитны, мый Коми Республика мутасын «Лёк суӧмысь видзчысян кар» аппаратно-программнӧй комплекс збыльмӧдӧмкӧд йитчӧм рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ, мыйта урчитӧма индӧм шӧр могъяс вылӧ.
6. Лыддьыны вынтӧмӧн:
1) Коми Республикаса Веськӧдлан котырлысь 2018 во косму тӧлысь 17 лунся 188-р №-а тшӧктӧм;
2) «Лёк суӧмысь видзчысян кар» Коми Республикаса канму казённöй учреждение йылысь» Коми Республикаса Веськӧдлан котырлӧн 2018 во йирым тӧлысь 31 лунся 467 №-а шуӧм дорӧ содтӧдлысь 2 пункт;
3) Коми Республикаса Веськӧдлан котырлӧн 2018 во ӧшым тӧлысь 27 лунся 530-р №-а тшӧктӧм дорӧ содтӧдлысь 2 пункт.
7. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьлӧн Администрацияӧн Юрнуӧдысьлы.
8. Тайӧ шуӧмыс вынсялӧ сійӧс примитан лунсянь. 
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2019 вося ода-кора тӧлысь 24 лун 
247 № 
ВЫНСЬӦДӦМА
Коми Республикаса Веськӧдлан котырлӧн
2019 во ода-кора тӧлысь 24 лунся 247 №-а шуӧмӧн
(содтӧд)
«Лёк суӧмысь видзчысян кар» аппаратно-программнӧй комплекс йылысь
ПОЛОЖЕНИЕ
1. Панас
1.1. Тайӧ Положениеыс индӧ Коми Республика мутасын «Лёк суӧмысь видзчысян кар» аппаратно-программнӧй комплекс лӧсьӧдан коланлунсӧ, шӧр могъяссӧ да могъяссӧ (водзӧ – Система), Системалысь ӧтувъя уджаланногсӧ да тэчассӧ, участвуйтысьяслысь лыддьӧгсӧ, Системаӧ пырны позянлун сетан пӧрадоксӧ (водзӧ – Положение).
1.2. Системаыс колӧ, медым комплекснӧя автоматизируйтны Коми Республикалӧн зэв тӧдчана интересъяслы да сылӧн олысьяслы грӧзлысь уна пӧлӧс фактор эрдӧдан, наысь видзчысян да найӧс оперативнӧя бырӧдан процессъяссӧ да сы веськӧдлӧм улын ӧтувтны уна пӧлӧс службалысь да организациялысь вӧчӧмторъяссӧ (дежурнӧй часьтъяслысь, аварийно-диспетчерскӧй службаяслысь да мукӧдлысь) Коми Республикалӧн интересъясын налысь оперативнӧя йитчӧмсӧ могмӧдӧмӧн.
1.3. Система йылысь тайӧ Положениесӧ дасьтӧма: 
«Россия Федерациялӧн национальнӧй видзчысянлун серти стратегия йылысь» Россия Федерацияса Президентлӧн 2015 во ӧшым тӧлысь 31 лунся 683 №-а Индӧд серти;
«Лёк суӧмысь видзчысян кар» аппаратно-программнӧй комплекс лӧсьӧдӧм йылысь Россия Федерацияса Президентлӧн 2007 во лӧддза-номъя тӧлысь 29 лунся Пр-1293ГС №-а поручение серти;
Россия Федерацияса Веськӧдлан котырлӧн 2014 во ӧшым тӧлысь 3 лунся 2446-р №-а тшӧктӧм серти;
Коми Республикаса Веськӧдлан котырлӧн 2016 во урасьӧм тӧлысь 19 лунся 49-р №-а тшӧктӧм серти.
2. Система лӧсьӧдан шӧр могъяс да могъяс
2.1. Система лӧсьӧдан шӧр могӧн лоӧ кризислы паныд веськӧдлӧмын превентивносьт да грӧзъяс эрдӧдӧм да наысь видзчысьӧм серти дугдывтӧг уджалӧм, лоӧмторъяс да ускӧттьӧяс серти рискъяс чинтӧм подув вылын быд гражданинлысь видзчысянлунсӧ, Коми Республикаын муниципальнӧй юкӧнъяслӧн олӧм-уджалӧмын видзчысянлунсӧ могмӧдӧм, видзчысянлун серти уна пӧлӧс службалысь оперативнӧя реагируйтӧмсӧ да йитчӧмсӧ могмӧдӧм.
Система лӧсьӧдан медшӧр могъясӧн лоӧны:
1) Коми Республика мутасын олӧм-уджалӧмын видзчысянлунсӧ, социальнӧй да экономика боксянь сӧвмӧдӧмсӧ да инӧда пӧрадок видзӧмсӧ могмӧдан сфераясын ӧнія серпас йылысь мыччӧдъяс чукӧртӧм, видлалӧм да ӧтувтӧм, кутшӧмъясӧс босьтӧны уна пӧлӧс юӧр ӧшмӧсысь;
2) олӧм-уджалӧмын видзчысянлунсӧ, социальнӧй да экономика боксянь сӧвмӧдӧмсӧ да инӧда пӧрадок видзӧмсӧ могмӧдан сфераясын серпассӧ оперативнӧя донъялӧм, анализируйтӧм да прогнозируйтӧм, уна пӧлӧс грӧз сикасъяс серти мониторинг нуӧдӧм;
3) дежурно-диспетчерскӧй службаяслысь, экстреннӧй оперативнӧй службаяслысь, муниципальнӧй службаяслысь, Коми Республикаса олӧмӧ пӧртысь власьт органъяслысь, федеральнӧй олӧмӧ пӧртысь власьт органъяслӧн мутас органъяслысь, юридическӧй кывкутысьяслысь да торъя йӧзлысь юӧрӧн автоматизированнӧя йитчӧмсӧ могмӧдӧм;
4) кризисъясысь да лоӧмторъясысь экстреннӧя видзчысьӧм да найӧс бырӧдӧм серти веськӧдлан помшуӧмъяс примитан процессъяслы ас кадӧ отсӧг сетӧм;
5) олӧм-уджалӧмын видзчысянлунсӧ могмӧдысь ӧні сӧвмысь федеральнӧй, дінмуса да муниципальнӧй юӧртан системаяс ӧтувтӧм да найӧс ӧтувтны позянлунсӧ могмӧдӧм;
6) лӧсялана службаяслы юӧр боксянь отсӧг сетӧм, медым олӧмлы да дзоньвидзалунлы грӧзъяс дырйи могмӧдны олысьясӧс экстреннӧй отсӧгӧн, кризисъяс да лоӧмторъяс дырйи чинтыны социальнӧй юкӧнлы да экономикалы вайӧм лёкторсӧ;
7) лоӧмторъяс да экстреннӧй службаяслӧн реагируйтан бӧртасъяс йылысь гражданалы юӧртӧм, Коми Республика мутасын олысьяслӧн олан-уджалан видзчысянлунлы грӧз сӧвманногъяссӧ прогнозируйтӧм;
8) олысьясӧн олан-уджалан видзчысянлунсӧ могмӧдӧмкӧд йитчӧм могъяслӧн комплекс серти вӧчӧмторъяс ӧтиласянь координируйтӧмсӧ да Коми Республикаса олӧмӧ пӧртысь власьт органъясӧн, Коми Республикаын меставывса асвеськӧдлан органъясӧн, юридическӧй кывкутысьясӧн да торъя йӧзӧн тшӧктӧмъяссӧ олӧмӧ пӧртӧм бӧрся видзӧдӧмсӧ могмӧдӧм;
9) видео пыр видзӧдан да туй вывті ветлан правилӧяс торкалӧмъяссӧ автоматическӧя пасъян компонентъяссӧ сӧвмӧдӧмӧн йӧзкотырын видзчысянлунлысь тшупӧдсӧ кыпӧдӧм;
10) неминучаяс лоны вермӧм либӧ налӧн лоӧм дырйи войтырӧс доръян сигналъяс пыр Коми Республикаса олысьясӧс тӧдмӧдӧм да налы юӧртӧм.
3. Системалӧн ӧтувъя уджаланног да коланлун
Системаыс колӧ, медым збыльмӧдны татшӧм могъяс:
1) пыр видзӧдны йӧзаинъясын олӧм бӧрся, сы лыдын уличаяс да изэрдъяс, административнӧй зданиеяс, челядьлы, велӧдан, спорт да культура учреждениеяс, керка йӧр, авто- да кӧрт туй вокзалъяс, аэропортъяс, транспортлӧн подвижнӧй состав;
2) оперативнӧя юӧртны дежурнӧй службаясӧ сэк, кор торкалӧма ӧтйӧза пӧрадоксӧ, лоӧмаӧсь коммунальнӧй аварияяс да техногеннӧй катастрофаяс, а сідзжӧ кольӧм предметъяс бӧрся оперативнӧя видзӧдан пӧрадокын;
3) торъя местаясын визуальнӧя видзӧдны (кыдзи збыльвывса кадӧ, сідзи и архивысь видео пыр видзӧдӧмъяслӧн материалъяс серти) сы могысь, медым нуӧдны оперативно-розыскнӧй мероприятиеяс, эрдӧдны криминальнӧй йитӧдъяс, видзчысьны наркотикъясӧн оланпас торкалӧмӧн вӧдитчӧмысь мортсӧ серпас серти да мыччӧдъяслӧн эталон базакӧд орччӧдӧмӧн автоматизированнӧя идентифицируйтан технологияӧн вӧдитчӧмӧн;
4) видзӧдны объектъясӧ пырны позянлун бӧрся, кытчӧ пырны позянлун бӧрся колӧ видзӧдны оланпастэчас серти;
5) видзӧдны автотранспорт средствояслӧн ветлӧм-мунӧм бӧрся, сы лыдын туйяс, объектъясӧ да видзӧдан зонаясӧ петан да пыран туйяс вылын ӧтувъя серпас, корсян транспорт средствояс аддзан да найӧс кутан планъяс серти операцияяс нуӧдны отсалӧм;
6) видзӧдны автомашина туйяс да налӧн сулаланінъяс бӧрся видео пыр;
7) автоматическӧя пасйыны туй вывті ветлан юкӧнын инӧд торкалӧмъяссӧ;
8) могмӧдны инӧд видзан органъяскӧд да мездан службаяскӧд экстреннӧй йитӧдсӧ визуальнӧя видзӧдӧмӧн;
9) мониторитны лёктор вайны вермысь да зэв тӧдчана объектъяслӧн уджын торксьӧмъяс вӧсна лоӧм неминучаяссӧ, видзчысьны наысь да бырӧдны найӧс;
10) мониторитны коммунальнӧй инфраструктуралӧн уджын торксьӧмъяс вӧсна лоӧм неминучаясысь видзчысьӧм да найӧс бырӧдӧм серти уджсӧ да веськӧдлыны сыӧн;
11) мониторитны Коми Республика мутасын экология боксянь серпассӧ;
12) транслируйтны войтырӧс доръян, Коми Республикаса олысьяслы неминучаяс лоны вермӧмӧн (лоӧмӧн), пикӧ воигӧн асьнысӧ кутан мераясӧн, олӧм-уджалӧмын видзчысянлунсӧ могмӧдан правилӧясӧн тӧдмӧдан да на йылысь юӧртан сигналъяссӧ.
4. Системалӧн ӧтувъя тэчас
4.1. Веськӧдлан средствояс тшупӧдын Системалӧн тэчасӧ пырӧны:
1) мыччӧдъяс видлалан да найӧс видзанінлӧн ӧтувъя шӧрин (подув да резервнӧй);
2) мониторинг нуӧдысь ведомствоса шӧринъяс;
3) ылісянь уджалан местаяс.
4.2. Техническӧй инфраструктура тшупӧдын Системалӧн тэчас:
1) Коми Республикаса олӧмӧ пӧртысь власьт органъяслӧн, Коми Республикаса канму органъяслӧн, кодъясӧс артмӧдӧма Коми Республикаса Юралысьӧн, Коми Республикаса канму учреждениеяслӧн юӧртан да телекоммуникация вез;
2) мыччӧдъяс ыстан волоконно-оптическӧй вез подув вылын телекоммуникация везъяс;
3) Коми Республика мутасын профессиональнӧй радиосвязь, спутник пыр нуӧдан навигация да мобильнӧй объектъяс мониторитан везъяс;
4) связь каналъяс, кутшӧмъясӧс кӧртымалӧны связь операторъяслысь (сэк, кор эм коланлун да абу могыс стрӧитны ассьыныс каналъяс).
4.3. Видзӧдан да мурталан подув прикладнӧй системаяс да инструментальнӧй средствояс тшупӧдын Системалӧн тэчасӧ пырӧны:
1) обстановка бӧрся видео пыр видзӧдан системаув;
2) «Гражданин - Полиция» экстреннӧя йитчан системаув;
3) туй вывті ветлан правилӧяс торкалӧмъяссӧ фотовидео пыр автоматическӧя пасъян системаув (сы лыдын сьӧкта да габаритъяс бӧрся видзӧдан система);
4) «112» ӧтувъя номер пыр экстреннӧй оперативнӧй службаяс корӧмсӧ могмӧдан система;
5) ӧтйӧза да ведомствоса транспортлысь места индан системаув;
6) юӧр боксянь отсӧг сетан да оперативнӧя веськӧдлан системаув;
7) муниципалитетъяс костын да дінмуын неминучаяс лоны вермӧм либӧ налӧн лоӧм дырйи войтырӧс доръян сигналъяс пыр Коми Республикаса олысьясӧс тӧдмӧдан да налы юӧртан система;
8) кӧрт туй вокзалъясын да аэропортъясын йӧзӧс тӧдмалан да идентифицируйтан системаув;
9) зэв тӧдчана, лёктор вайны вермысь да социальнӧй тӧдчанлуна объектъяс мониторитан системаув;
10) проводтӧм сигнализация да юӧртан система;
11) ӧтувъя телекоммуникация система;
12) юӧр боксянь видзчысянлунсӧ могмӧдан системаув;
13) геоинформационнӧй системаяс.
4.4. Системаыс урчитӧ видзчысянлунсӧ могмӧдан контурӧ бокӧвӧй организацияяслысь техническӧй средствояссӧ да позянлунъяссӧ пыртны позянлунсӧ.
5. Системаын участвуйтысьяс
5.1. Системаын участвуйтысьясӧн лоӧны:
1) «Лёк суӧмысь видзчысян кар» Коми Республикаса канму казённöй учреждение, кодӧс Коми Республикаса Веськӧдлан котырлӧн 2016 во урасьӧм тӧлысь 19 лунся 49-р №-а тшӧктӧм серти индӧма Системаса техническӧй операторӧн;
2) «Юӧр технология шӧрин» Коми Республикаса канму асшӧрлуна учреждение;
3) Коми Республикаса войтырӧс доръян да неминучаысь видзан комитет.
5.2. Вӧчӧмторъяссӧ ӧтиласянь ӧтув координируйтӧм да комплекснӧя реагируйтӧмсӧ могмӧдӧм могысь Системаын уджалӧны татшӧм службаяс:
1)  корӧмъяс видлалан шӧринъяс:
а) «112» ӧтувъя номер пыр экстреннӧй оперативнӧй службаяслысь корӧм могмӧдан системалӧн Корӧмъяс видлалан подув шӧрин (водзӧ – КВШ-112);
б) Ухта карын резервнӧй КВШ-112;
2) муниципальнӧй юкӧнъяслӧн ӧтувъя дежурно-диспетчерскӧй службаяс;
3) экстреннӧй оперативнӧй службаяслӧн дежурно-диспетчерскӧй службаяс:
а) неминучаяс дырйи реагируйтан служба;
б) пӧжарысь видзан служба;
в) аварияысь мездан служба;
г) Коми Республикаын пытшкӧс делӧяс министерстволӧн, Россия Федерациялӧн пытшкӧс делӧяс министерствоса мутас органъяслӧн Коми Республикаын район тшупӧдын дежурнӧй часьтъяс;
д) Коми Республикаын пытшкӧс делӧяс министерстволӧн Туй вылын неминучаысь видзан канму инспекцияын Туй вывті ветлігӧн административнӧй инӧд торкалӧмъяссӧ автоматизируйтӧмӧн пасъян шӧрин;
е) Россия Федерацияса пытшкӧс делӧяс министерстволӧн Сыктывкарса транспорт вылын линейнӧй веськӧдланінлӧн Сыктывкарын, Микунь карын, Сосногорск карын, Печора карын, Воркута карын дежурнӧй часьтъяс;
ж) регыдъя медицина отсӧг сетан да неминучаӧ веськалӧмалы медицина отсӧг сетан шӧринлӧн служба;
з) «Антитеррор» служба;
4) аварийнӧй (дзоньтасян уджъяс нуӧдысь) да мукӧд диспетчерскӧй службалӧн дежурно-диспетчерскӧй службаяс:
а) биару сетан везлӧн аварийнӧй (дзоньтасян уджъяс нуӧдысь) служба;
б) водоканаллӧн аварийнӧй (дзоньтасян уджъяс нуӧдысь) служба;
в) энергетикалӧн аварийнӧй (дзоньтасян уджъяс нуӧдысь) служба;
г) биару да мусир проводъяс уджӧдан аварийнӧй (дзоньтасян уджъяс нуӧдысь) служба;
д) транспорт узелъясса да транспорт магистральясса (аэропортъясса да аэродромъясса, авто- да к/т вокзалъясса, кӧрт туйясса да автомашина туйясса) аварийнӧй (дзоньтасян уджъяс нуӧдысь) службаяс;
5) юӧр сетан да сійӧс видлалан-донъялан (ситуационнӧй) шӧринъяс:
а) «Россия Федерацияса войтырӧс доръян, неминучаысь видзан да ускӧттьӧ бӧрын лоӧм колясъяссӧ бырӧдан министерстволӧн Коми Республикаын медшӧр веськӧдланінлӧн Кризис дырйи веськӧдлан шӧрин» федеральнӧй казённӧй учреждение;
б) Россия Федерацияса федеральнӧй безопасносьт службалӧн Коми Республикаын веськӧдланінлӧн ситуационнӧй шӧрин;
в) Коми Республикаса Юралысьлӧн ситуационнӧй шӧрин;
6) Ёрд приставъяслӧн федеральнӧй службалӧн Коми Республикаын веськӧдланін.
6. Системаӧ пырысь юӧрӧн вӧдитчыны позянлун сетан пӧрадок да условиеяс
Системаын участвуйтысьяс костын вӧдитчан тшупӧдъясыс юксьӧны техническӧй операторӧн Коми Республикаса Юралысьлӧн Администрацияӧн вынсьӧдӧм:
1) Системаӧ пырны позянлун индысь регламент подув вылын;
2) Системаӧн уджалігӧн муниципальнӧй юкӧнъяслӧн Ӧтувъя дежурно-диспетчерскӧй службаясса уджалысьяслысь вӧчӧмторъяс индысь, экстреннӧй службаясӧ юӧр сетан регламент подув вылын;
3) Системалӧн оборудованиеӧн вӧдитчыны да Мыччӧдъяс видлалан а найӧс видзанінлӧн ӧтувъя шӧринӧ пырны позянлун сетан регламент подув вылын. 
